
MISI: Membentuk Minda Kanak-Kanak dan Kerjaya Individu

KUALA LUMPUR, 16 Februari — Sejak kecil, Prema Latha, 24, anak kelahiran Johor
sangat berminat dengan dunia pendidikan. Minat ini berkembang menjadi Impian
yang lebih besar — bukan sekadar mengajar, tetapi untuk memberi impak yang
berkekalan dalam Pendidikan awal kanak-kanak.

Dengan tekad untuk menjadikan minatnya sebagai kerjaya, Prema mendaftar dalam
program Early Childhood Home Care, satu program Latihan di bawah Malaysian Indian
Skills Initiative (MISI). Hari ini, beliou melangkah menuju impiannya menjadi pendidik
awal kanak-kanak yang bertauliah, dan dalam usaha mendapatkan sijil PERMATA —
satu kelayakan yang akan membolehkannya membimbing dan membentuk minda
Kanak Kanak kecil.

"Bagi saya, menjadi guru Pendidikan Awal Kanak-Kanak memberi peluang untuk saya
menyaksikan zaman kanak-kanak melalui mata mereka. Ini satu keistimewaan untuk
membimbing mereka dalam langkah pertama mereka dalam dunia pembelajaran.”

Premma menyifatkan perjalanannya sebagai “impian menjadi kenyataan”, hasil
daripada peluang yang diberikan oleh MISI.

"Saya amat bersyukur dengan peluang yang diberikan oleh Kerajaan Madani. Impian
saya akhirnya menjadi reality,” tambah Prema.

Program latihan Early Childhood Home Care (ECH) di bawah MISI telah berjaya
dilaksanakan pada 21 hingga 25 November 2024 di Repah, Negeri Sembilan. Latihan
intensif selama lima hari ini menyediakan peserta dari kalangan masyarakat India
Malaysia — termasuk surirumah, lepasan sekolah, guru tadika, dan ibu tunggal - dengan
kemahiran dan pengetahuan asas yang diperlukan untuk membina kerjaya yang
mampan dalam pendidikan awal kanak-kanak.

Inisiatif ini bertujuan untuk melengkapkan individu dengan kemahiran untuk pekerjaan,
yang membolehkan mereka mendapatkan pekerjaan bergaiji tinggi atau menubuhkan
pusat jagaan kanak-kanak sendiri, sekali gus meningkatkan pemerkasaan ekonomi
dalam komuniti.

Program ini mendapat sokongan daripada YB Tuan Veerapan Superamaniam, EXCO
Kerajoan Negeri Sembilan & ADUN Repah, yang turut hadir dalam salah satu sesi
program Latihan ini. Kehadiran beliou menunjukkan kepentingan usaha MISI, yang
dipimpin oleh YB Steven Sim Chee Keong, Menteri Sumber Manusia.



FOR IMMEDIATE RELEASE
16 FEBRUARY 2025

Di bawah kepimpinan YB Steven Sim, MISI telah menjadikan misi program ini
untuk meningkatkan taraf hidup komuniti India Malaysia melalui peningkatan
kemahiran dalom industri berpermintaan tinggi. Sejak dilancarkan pada
September 2024, fasa pertama MISI telah melaksanakan lebih daripada 100
program latihan, memberi manfaat kepada lebih 6,000 rakyat India Malaysia.

MISI: Memperkasa Komuniti Melalui Latihan Kemahiran

MISI telah diumumkan secara rasmi oleh Perdana Menteri Dato’ Seri Anwar
lorahim dalam satu wawancara khas sempena Hari Pekerja pada 1 Mei 2024.
Dalam pengumuman tersebut, beliau mengesahkan komitmen kerajaan untuk
memperkasa komuniti India Malaysia, serta mengumumkan peruntukan dana
RM30 juta daripada KESUMA, MITRA, dan Kementerion Kewangan untuk
menggerakkan inisiatif ini.

Pada September 2024, MISI telah melancarkan Fasa 1, yang memberi tumpuan
kepada latihan teknikal, vokasional, dan berasaskan kemahiran untuk
membekalkan individu dengan kepakaran yang relevan dalam industri. Inisiatif
inimenawarkan pelbagai kursus latihan yang meliputi bidang berteknologi tinggi
dan berpermintaan tinggi seperti Kecerdasan Buatan, Pertanian Pintar,
Keselamatan Siber, Teknologi Dron, Teknologi Retort, Penyelenggaraan
Superbike, Penyelenggaraan EV, Sains Data, dan banyak lagi. Program
berorientasikan masa hadapan ini membuka peluang kerjaya yang lebih luas
dan memastikan pertumbuhan ekonomi serta kejayaan jangka panjang bagi
peserta seperti Prema.

Dengan setiap kisah kejayaan, MISI terus mengubah kehidupan - satu
kemahiran, satu peluang, dan satu impian pada satu masa.

-TAMAT-

Mengenai Human Resource Development Corporation (HRD Corp):

Human Resource Development Corporation (HRD Corp) ditubuhkan pada tahun 1993
dengan dikenali sebagai Majlis Pembangunan Sumber Manusia (MPSM). la kemudian
diperbadankan menjadi Pembangunan Sumber Manusia Berhad pada melalui
penggubalan Akta Pembangunan Sumber Manusia Berhad 2001.

Sebagai sebuah agensi di bawah Kementeriaon Sumber Manusia, HRD Corp
bertanggungjawab terhadap pungutan levi dari industri utama serta pengeluaran
geran latihan melalui mekanik dalomannya yang dikenali sebagai Kumpulan Wang
Pembangunan Sumber Manusia (KWPSM) atau Human Resources Development Fund
(HRDF).

Pada April 2021, HRDF telah dilenamakan semula kepada HRD Corp. Perubahan nama
ini adalah cerminan tanggungjawab, arah dan misi organisasi yang baharu. Ini
termasuk memperluas usaha peningkatan kemahiran dan kemahiran semula pekerja
kepada semua majikan dan individu warga Malaysia; di samping memberi peluang
menjana pendapatan kepada semua komuniti yang memerlukan.

Transformasi ini sejajar dengan cita-cita HRD Corp untuk memacu aspirasi
pengembangan bakat tempatan untuk jangka panjang.



